
    08 फरवरी, 2019 को उत्‍तरार्थ
विषय: आंध्र प्रदेश में प्रधान मंत्री फसल बीमा-योजना  का कार्यान्वयन
633. श्री कनकमेदला रवींद्र कुमारः 
क्या कृषि  एवं किसान कल्याण मंत्री यह बताने की कृपा  करेंगे किः
(क) आंध्र प्रदेश राज्य में प्रधान मंत्री फसल बीमा योजना (पीएमएफबीवाई) के ‘कार्यान्वयन अभिकरण’ के रूप में प्राधिकृत बीमा कम्पनियों  का ब्यौरा क्या है;

(ख) इस योजना के आरंभ से अब तक किसानों तथा राज्य सरकार से प्रत्येक रबी और खरीफ मौसम के दौरान बीमा कम्पनियों द्वारा  संग्रहित प्रीमियम का ब्यौरा क्या है; और
(ग) प्रत्येक रबी और खरीफ मौसम के दौरान आंध्र प्रदेश राज्य के किसानों को भुगतान किए गए मुआवज़े का ब्यौरा क्या है? 
उत्‍तर
कृषि एवं किसान कल्‍याण मंत्रालय में राज्‍य मंत्री (श्री  परषोत्‍तम रूपाला) 
(क) से (ग): प्रधानमंत्री फसल बीमा योजना (पीएमएफबीवाई) के कार्यान्‍वयन हेतु पैनलकृत सभी 5 सरकारी कंपनियों सहित 18 साधारण बीमा कंपनियां प्रधानमंत्री फसल बीमा योजना (पीएमएफबीवाई) का कार्यान्‍वयन करने वाले आंध्र प्रदेश सहित किसी राज्‍य/संघ राज्‍य क्षेत्र में कार्यान्‍वयक एजेंसी के रूप में कार्य करने के लिए पात्र हैं। तथापि कंपनी का चयन संबंधित राज्‍य सरकार द्वारा बोली प्रक्रिया के माध्‍यम से किया जाता है। खरीफ 2018 मौसम में फसल बीमा योजनाओं के कार्यान्‍वयन हेतु आंध्र प्रदेश सरकार द्वारा भारतीय कृषि बीमा कंपनी लि. (एआईसी), एचडीएफसी-ईआरजीओ जनरल इंश्‍योरेंस  कंपनी लि. (एचडीएफसी-ईआरजीओ), ओरिएंटल इंश्‍योरेंस कंपनी लि. (ओआईसी), नेशनल इंश्‍योरेंस कंपनी लि. (एनआईसी) और एसबीआई जनरल इंश्‍योरेंस कंपनी लि. को चुना गया था। रबी 2018-19 मौसम के लिए राज्‍य में  इन योजनाओं के कार्यान्‍वयन हेतु एआईसी और बजाज अलायंज जनरल इंश्‍योरेंस कंपनी लि. को चुना गया है। आंध्र प्रदेश में बीमा कंपनियों द्वारा एकत्रित किए गए प्रीमियम और भुगतान किए गए दावों  का मौसम-वार विवरण नीचे तालिका में दिया गया है: 
                            (रूपए करोड़ में)
	मौसम 
	प्रीमियम में किसान का अंश
	सरकारी प्रीमियम राजसहायता
	कुल प्रीमियम 
	कुल दावे 

	खरीफ 2016
	181
	500
	681
	648

	रबी2016-17
	18
	146
	164
	255

	खरीफ 2017
	230
	932
	1162
	503

	रबी 2017-18 
	36
	143
	179
	125
(अनुमानित)

